
	1․ ՀՀ տարածքային կառավարման և ենթակառուցվածքների նախարարություն
	11․05․2023

	
	ԳՍ//13550-2023

	1. «Անհատույց օգտագործման իրավունքով գույք ընդունելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․ 
Նախագծի նախաբանում հղում է կատարված նաև Հայաստանի Հանրապետության կառավարության 2022 թվականի սեպտեմբերի 8-ի թիվ 1409-Ն որոշման 19-րդ կետին։ Սակայն պետք է նշել, որ տվյալ որոշմամբ սահմանվում է ավտոտրանսպորտային միջոցների շուկաներին ներկայացվող պահանջները, մինչդեռ Նախագծի 1–ին կետի բովանդակությունից հետևում է, որ տվյալ կետով նախատեսվում է «ԱՐԱՐԱՏ ԱՎՏՈ ՍԻԹԻ» սահմանափակ պատասխանատվությամբ ընկերությանը սեփականության իրավունքով պատկանող համապատասխան անշարժ գույքն անհատույց օգտագործման իրավունքով հանձնել Հայաստանի Հանրապետությանը՝ ի դեմս Հայաստանի Հանրապետության ներքին գործերի նախարարությանը։ Նշվածը հիմք ընդունելով՝ գտնում ենք, որ Հայաստանի Հանրապետության կառավարության 2022 թվականի սեպտեմբերի 8-ի թիվ 1409-Ն որոշման 19-րդ կետին արված հղումը չի կարող Նախագծի ընդունելու լիազորող նորմ հանդիսանալ, ուստի այն անհրաժեշտ է հանել Նախագծի նախաբանից։ Միաժամանակ հաշվի առնելով «Կառավարչական իրավահարաբերությունների կարգավորման մասին» օրենքով ամրագրված կարգավորումները՝ առաջարկում ենք դիտարկել սույն Նախագծի նախաբանից «Կառավարչական իրավահարաբերությունների կարգավորման մասին» օրենքի 5-րդ հոդվածի 1-ին, 5-րդ, 6-րդ և 8-րդ մասերին կատարված հղումները հանելու հարցը։
	Մասամբ է ընդունվել
Նախաբանում հղումները հստակեցվել են՝ հաշվի առնելով, որ «Կառավարչական իրավահարաբերությունների կարգավորման մասին» օրենքի 5-րդ հոդվածի 1-ին, 5-րդ և 8-րդ մասերով սահմանված են Հայաստանի Հանրապետության անունից պետական մարմնի կողմից իր գործողություններով գույքային և անձնական ոչ գույքային իրավունքներ ու պարտականություններ: ձեռք բերելու ու իրականացնելու, պետական մարմնի գույքի ձևավորվման, պետական մարմնին հանձնված գույքի տնօրինման վերաբերյալ իրավահարաբերությունները ։

	2․ ՀՀ Պետական եկամուտների կոմիտե
	15․05․2023

	
	01/3-1/28777-2023

	ՀՀ պետական եկամուտների կոմիտեն քննարկել է «Անհատույց օգտագործման իրավունքով գույք ընդունելու մասին» և «Որպես նվիրատվություն գույք ընդունելու և ամրացնելու մասին» ՀՀ կառավարության որոշումների նախագծերը և հայտնում ենք, որ նախագծերի վերաբերյալ սկզբունքային առաջարկություններ չկան։
	Ընդունվել է ի գիտություն

	3․ Կադաստրի կոմիտե
	12․05․2023

	
	ՍԹ/6283-2023

	   Ի պատասխան Ձեր 2023 թվականի մայիսի 8-ի Ν 43/21/56227-23 գրության՝ հայտնում ենք, որ «Անհատույց օգտագործման իրավունքով գույք ընդունելու մասին» և «Որպես նվիրատվություն գույք ընդունելու և ամրացնելու մասին»                                  ՀՀ կառավարության որոշումների նախագծերի վերաբերյալ դիտողություններ և առաջարկություններ չունենք:
	Ընդունվել է ի գիտություն

	4․ Ֆինանսների նախարարություն
	18․05․2023

	
	01/34-1/9560-2023

	ՀՀ ֆինանսների նախարարությունը Ձեր ս.թ. մայիսի 5-ի N 43/21/56227-23 գրությամբ ներկայացված՝ «Անհատույց օգտագործման իրավունքով գույք ընդունելու մասին» և «Որպես նվիրատվություն գույք ընդունելու և ամրացնելու մասին» ՀՀ կառավարության որոշման նախագծերի (այսուհետ՝ Նախագծեր) վերաբերյալ,  հայտնում է հետևյալը.
	Նախագծերով առաջարկվում է «ԱՐԱՐԱՏ ԱՎՏՈ ՍԻԹԻ» ՍՊԸ սեփականության իրավունքով պատկանող՝ Արարատի մարզում գտնվող, հասարակական շինության 912․5 քմ մակերեսով մասը, 83․5 քմ մակերեսով ծածկը, բնակավայրերի նշանակության հողամասից 5358 քմ տարածքը և 6 տրանսպորտային միջոցները հանձնել ՀՀ ներքին գործերի նախարարությանը, որը պայմանավորված է ավտոտրանսպորտային միջոցների շուկայի տարածքում հետագայում ճանապարհային ոստիկանության հաշվառման ստորաբաժանման համար տարածքներ նախատեսելու հանգամանքով:
	Այդ կապակցությամբ հայտնում ենք, որ Նախագծերով նախատեսվող՝ տրանսպորտային միջոցների առք ու վաճառքի և պետական հաշվառման գործընթացը մեկ վայրում՝ ավտոտրանսպորտային միջոցների շուկայի տարածքում, կազմակերպելու վերաբերյալ կարգավորումը ՀՀ ֆինանսների նախարարության համար ընդունելի է, և Նախագծերի վերաբերյալ բովանդակային առումով դիտողություններ և առաջարկություններ չունենք: 
	
	        Ընդունվել է ի գիտություն

	Միաժամանակ, հայտնում ենք, որ հիմնավորման կարիք ունի 1987 և 2007 տարեթվերի արտադրության տրանսպորտային միջոցները ՀՀ ներքին գործերի նախարարությանը ամրացնելու անհրաժեշտությունը և նպատակահարմարությունը, ինչպես նաև հետագայում դրանց համար պահպանման ծախսերի իրականացումը:
	Ինչ վերաբերում է ավտոտրանսպորտային միջոցների շուկայում ճանապարհային ոստիկանությանը հաշվառման ստորաբաժանման տարածք նախատեսելուն, ապա Նախագծերով բացահայտված չէ հետագայում այդ ստորաբաժանման ստեղծման համար անհրաժեշտ ֆինանսական միջոցների նախատեսման վերաբերյալ տեղեկատվությունը, ինչը հնարավորություն չի ընձեռում ՀՀ ֆինանսների նախարարությանը գնահատել պետական բյուջեի վրա Նախագծերի հետագա ազդեցության իրական չափերը: 
Հաշվի առնելով, որ նշված աշխատանքների իրականացման համար 2023 թվականի պետական բյուջեում համապատասխան միջոցներ նախատեսված չեն, առաջարկում ենք նշված ծախսերը կարևորելու դեպքում, ծախսերի իրականացումը դիտարկել առաջիկա ՀՀ 2024-2026թթ. պետական միջնաժամկետ ծախսերի ծրագրի և ՀՀ 2024 թվականի պետական բյուջեի կազմման, քննարկման և հաստատման շրջանակներում՝ ելնելով ծրագրերի իրականացման առաջնահերթություններից։ 
	Չի ընդունվել
Նշված տրանսպորտային միջոցները որպես նվիրատվություն տրամադրվելու են շուկայի տարածքի կազմակերպչի կողմից և օգտագործվելու են բացառապես տրանսպորտային միջոցներ վարելու իրավունք տրամադրելու որակավորման գործնական քննություններն ընդունելու նպատակով։ 
Միաժամանակ, ավտոտրանսպորտային միջոցների շուկայի տարածքում ՝ ճանապարհային ոստիկանության հաշվառման ստորաբաժանման ստեղծման համար անհրաժեշտ ֆինանսական միջոցներ անհրաժեշտ չի լինի, քանի, որ տարածքը շենքային պայմաններով ապահովված տրամադրվում է շուկայի տարածքի կազմակերպչի կողմից, իսկ ոստիկանությաան կողմից ծառայությունների մատուցումն իրականացվելու է առկա ուժերի տեղաբաշխմամբ։  

	5․ Արդարադատության նախարարություն
	25․05․2023թ․

	
	27.0.01/26227-2023

	        Ի պատասխան Ձեր՝ 2023 թվականի մայիսի 18-ի թիվ 43/21/62223-23 գրության՝ հայտնում ենք, որ Հայաստանի Հանրապետության կառավարության 2021 թվականի փետրվարի 25-ի թիվ 252-Լ որոշմամբ հաստատված աշխատակարգի 15-րդ կետում ամրագրված կարգավորման համաձայն՝ Նախագծերը նախապես կարծիքի են ուղարկվում շահագրգիռ մարմիններին նախագիծը ներկայացնողի կողմից: Ոչ նորմատիվ բնույթի նախագծերը կարծիքի են ուղարկվում նաև արդարադատության նախարարություն, բացառությամբ օրենքի կիրարկումն ապահովող միջոցառումների մասին, աշխատանքային խմբերի (հանձնաժողովների, հանձնախմբերի) մասին, գույք հետ վերցնելու կամ ամրացնելու մասին նախագծերի: 
Տվյալ պարագայում նկատի ունենալով այն հանգամանքը, որ ներկայացված նախագծերով ՀՀ արդարադատության նախարարությունը շահագրգիռ մարմին չի հանդիսանում, և միևնույն ժամանակ, ղեկավարվելով Հայաստանի Հանրապետության կառավարության 2021 թվականի փետրվարի 25-ի թիվ 252-Լ որոշմամբ հաստատված աշխատակարգի 15-րդ կետի պահանջներով՝ հարկ ենք համարում նշել, որ «Անհատույց օգտագործման իրավունքով գույք ընդունելու մասին» և «Որպես նվիրատվություն գույք ընդունելու և ամրացնելու մասին» ՀՀ կառավարության որոշումների նախագծերի վերաբերյալ ՀՀ արդարադատության նախարարության կողմից կարծիք չի ներկայացվելու:
	Ընդունվել է ի գիտություն


	6․ Վարչապետի աշխատակազմի ֆինանսատնտեսագիտական վարչություն
	05․06․2023թ․

	
	02/16.32/18564-2023

	1. 1․ Նախագիծը Վարչապետի աշխատակազմ ներկայացնել Կառավարության 2021 թվականի փետրվարի 25-ի N 252-Լ որոշմամբ հաստատված Կառավարության աշխատակարգի 20-րդ կետի պահանջներին համապատասխան,
	Ընդունվել է

	2. Նախագծով նախատեսվում է «ԱՐԱՐԱՏ ԱՎՏՈ ՍԻԹԻ» սահմանափակ պատասխանատվությամբ ընկերությանը սեփականության իրավունքով պատկանող անշարժ գույքից և հողամասից որոշակի տարածք անհատույց օգտագործման իրավունքով տրամադրելեն ՀՀ ներքին գործերի նախարարությանը: Այդ մասով անհրաժեշտություն է առաջանում Նախագծի փաթեթին կցել նաև անշարժ գույքի սեփականության վկայականը,
	Ընդունվել է




Ընդունվել է

	3. Նախագծի ամփոփաթերթի վերնագիրը չի համապատասխանում որոշման նախագծի և հիմնավորման վերնագրերի հետ, ուստի այն ևս ունի լրամշակման կարիք,

	Ընդունվել է

	4. Նախագիծը Վարչապետի աշխատակազմ ներկայացնել Վարչապետի 19.08.2021 թվականի N 02/08.3/28440-2021 հանձնարարականի պահանջներին համապատասխան
	Ընդունվել է

	[bookmark: _GoBack]7․ ՀՀ վարչապետի աշխատակազմի իրավաբանական վարչություն

	05․06․2023

	
	02/16.32/18564-2023

	Նախագծի 1-ին կետով նախատեսվում է Հայաստանի Հանրապետությանը՝ ի դեմս ՀՀ ներքին գործերի նախարարության, անհատույց օգտագործման իրավունքով ընդունել «ԱՐԱՐԱՏ ԱՎՏՈ ՍԻԹԻ» ընկերությանը սեփականության իրավունքով պատկանող անշարժ գույքերը, սակայն, որոշման նախագծում կամ նախագծի կից փաթեթում գույքերը որոշակիացված չեն. մասնավորապես՝ նախագծի փաթեթում բացակայում է գույքի նկատմամբ իրավունքի գրանցումը հավաստող փաստաթուղթը, որի պարագայում հնարավոր չէ նույնականացնել, թե որ գույքերի մասին է խոսքը: 
	Ընդունվել է


ՀՀ ՆԵՐՔԻՆ ԳՈՐԾԵՐԻ ՆԱԽԱՐԱՐՈՒԹՅՈՒՆ
